
Umsögn um áform um lög um samning Sameinuðu þjóðanna um réttindi 

fatlaðs fólks, mál nr. S-191/2024  

 

ÖBÍ réttindasamtök (ÖBÍ) taka undir áform félags- og vinnumarkaðsráðuneytisins um 

lögfestingu samnings Sameinuðu þjóðanna um réttindi fatlaðs fólks (SRFF). Í mörg 

ár hefur ÖBÍ barist fyrir því að samningurinn verði lögfestur og fagnar því að þessi 

mikilvægu áform liggi fyrir. Lögfestingin mun eyða ákveðinni réttaróvissu og ber með 

sér umtalsverða réttarbót fyrir fatlað fólk á Íslandi.  

ÖBÍ áréttar mikilvægi þess að valfrjáls bókun samningsins verði fullgild en áformin 

gera ekki ráð fyrir slíku. Bókunin gerir gerir fötluðu fólki kleift að sækja réttindi sín 

vegna brota á samningnum með kvörtun til sérfræðinefndar samningsins sem tryggir 

rétta framkvæmd á samningnum og vernd fatlaðs fólks.  

Lögfestingin er sannarlega skref í átt að virða mannréttindi fatlaðs fólks og er 

grundvöllur þess að fatlað fólk geti notið jafnréttis og frelsis til jafns við ófatlað fólk. 

Þá ítrekar ÖBÍ mikilvægi þess að samráðskylda stjórnvalda, sbr. 3. mgr. 4. gr. SRFF 

verði virt sem grundvallarregla í málaflokknum, bæði hjá ríki og sveitarfélögum.  

ÖBÍ áskilur sér rétt til þess að koma á framfæri frekari sjónarmiðum á seinni stigum 

málsins. 

Virðingarfyllst, 

 

 

Alma Ýr Ingólfsdóttir 

formaður ÖBÍ réttindasamtaka 

 

 


